Shenjtoret nuk vdesin

- Alo, Shqipe! - e merrja né telefon.

- O, té kegen motra! - pérgjigjej menjéheré, thua pérgjonte receptorin, - si jeni ande;j...?
- i zinte me radhé, njé kétu e njé atje, nuk pushonte sé pyeturi.

- Ne miré jemi, - e ndérprisja, - po ti, motér?

- Oh, jam shumé miré, ja dégjoma zérin.

[ vija veshin zérit té Kkristalté, té pa té dyté e té€ émbél, si cikérrimé kroi dhe doja mé
gjithé shpirt ta besoja, po e dija se nuk ishte e vérteté. Shikimi e kishte 1éné prej vitesh, diabeti
ia kishte dobésuar organizmin, sa vinte tretej, as dyzet kilogram nuk kishte mbetur, po kurré
nuk e tregonte léngatén, kurré nuk fliste pér vuajtjet e veta fizike, kurré nuk rénkoi. Ai qé
nuk i ndahej, ishte meraku pér té tjerét. Né shpirtin e saj, né até gjoksin e pakét gé sa vinte
béhej mé i pakét, kishte vend pér té gjithé.

Zot, sa shumeé nxinte ai gjoks!

- Fjete mbrémé?

- 0j, té fjetur top!

E dija se génjente sheshit, flinte a s’flinte tre oré, e dija se téré natén mendonte pér
fémijét, nipin, mbesat, pér ne véllezérit e motrat qé na kishte larg dhe i mungonim
vazhdimisht. E dija se shpesh kujtonte Vitén, cupén e vetme ge e shtiu né dhe né moshén
njézetepesé vjecare, mendonte pér té shoqin, Zylfiun, gé e la vite mé paré, e lexoja fare miré
zemrén e saj té plagosur qé nuk pushonte sé lénguari.

- Po, hé, mé thuaj si éshté...? - mé niste njé varg pyetjesh pér njeréz té afért e té largét,
té rinj e té moshuar, pér emra té shumté, sa mezi i kujtoja! E merrte malli pér gjithé ¢ 'kishte
njohur né jetén e vet té gjaté, mbante mend hollésira kétu e njézet a tridhjeté vite té shkuara,
meé habiste gjithnjé me kujtesén e saj té mrekullueshme, emrat qé nuk i ngatérronte kurré.
Nganjéheré i pérgjigjesha edhe pér ata qé nuk e dija tamam si ishin, po nuk ndodhi kurré t'ia
hidhja.

Shpesh vrisja mendjen pérse téré ai shqetésim. Pérse nuk harronte qofté edhe njé té
vetém? Pérse interesohej edhe para ata qé pothuaj e patén harruar?

Sot qé pushoi sé rrahuri zemra e saj e madhe, sot gé ndodhem larg, dhe nuk mund ta
shoh dot pér heré té fundit, sot, i mbuluar nga lotét, e kuptoj se ishte malli pér njerézit qé i
digjej né kraharor si pishtar, se ishte largésia ajo qé e zhuriste, se ishte shpirti saj i miré qé
nuk gjente prehje, kur dikush vuante.

Cfaré kané mé tepér shenjtorét? A nuk ka gqené dashuria pér njerézit pa dallim qgé i
ngriti né até lartési? E nése éshté késhtu, Shqipja, motra ime e madhe ishte shenjtore, u
largua si shenjtore, do té jetojé paskétaj si shenjtore.

Se shenjtoret nuk vdesin kurré.

